
				এই পাতাটির মুদ্রণ সংশোধন করা প্রয়োজন। 
অনুবাদ-চর্চা 8○○
করিয়াছিল তখন বহুবিস্তৃত অধীন দেশসমূহে তাহার অস্ত্ৰচালনার সফলতায় মোহ প্রসার করিয়াছিল বটে, কিন্তু তাহার পূর্বকালেই রোম আপন বুদ্ধিবিকাশের পরাকাষ্ঠায় উঠিয়াছিল। এশিয়াতে আপন আধিপত্য-বিস্তারের পূর্বে ঈজিপ্ট তাহার কলা ও সাহিত্যের শ্রেষ্ঠ রচনাসকল প্রকাশ করিয়াছিল এবং যে এসীরিয়া প্ৰাচীনকালে সামরিক শক্তিতে সর্বশ্রেষ্ঠ ছিল আত্মোৎকৰ্ষশক্তি তাহার ছিল না। এ কথা নিশ্চয়ই বলা যায় না যে, বুদ্ধির সাফল্যলাভ সম্বন্ধে ১৮৮৮ খৃস্টাব্দের পরের জার্মানি তাহার পূর্ববর্তী জার্মানির অপেক্ষা মহত্তর।
NRS >
George Brandes বিষাদের সহিত এই তথ্যটি সম্বন্ধে মন্তব্য প্রকাশ করিয়াছেন যে, ১৮৭০ সালে জার্মান-উপরাজ্যগুলি সম্মিলনের পর হইতেই জর্মানিতে উদারমতের হ্রাস আরম্ভ হয়। ব্রান্ডেস বলেন, “বর্তমান প্রজাতির বৃদ্ধ মানুষেরাই মনোভাবে তরুণ, অপর পক্ষে যুবকদের অনেকেই প্ৰতিমুখ মতগুলির সহিত আপনাদিগকে সংশ্লিষ্ট করিয়াছে।” শতাব্দীর বিগত চতুর্থাংশ সময়ে জার্মানির আর্থিক সমৃদ্ধি এবং রাষ্ট্রীয় শক্তির পরিণতি সাহিত্যে দর্শনে এমন-কি পাণ্ডিত্যেও তেমন প্ৰখ্যাতনামা ব্যক্তিদিগকে জন্ম দেয় নাই, যেমন ১৮৭০ খৃস্টাব্দের পর্বে ঘটিয়াছিল। Kant এর সময়েই জার্মানিতে দর্শনের মহাযুগ আরম্ভ হয়, কিন্তু তিনি এমন সময়ে জন্মিয়ছিলেন যখন জার্মানিকে বিস্তীর্ণতর করিবার চিন্তাও কোথাও ছিল না। Goeth& এবং Schiller এমন সময় বিরাজমান ছিলেন যখন জর্মন জনসমূহ নেপোলিয়নীয় আধিপত্যের ছায়াতলে বাস করিত, এবং যখন লোকেরা স্বাধীনতা-লাভের জন্য প্ৰয়াস পাইতেছে সেই সময়ে স্বাধীনতার কবি Heine তাহার অমর গানগুলি গাহিয়াছেন।
SR S SR
পূর্বে আমি এক আকাশচারী বিদ্যাধর ছিলাম। এক সময়ে আমি হিমালয়ের একটি শিখরের উপর দিয়া যাইতেছিলাম। নীচে মহাদেব তখন গৌরীর সহিত ক্রীড়া করিতেছিলেন; তাহাকে উল্লঙঘন করিয়া যাওয়ায়, তিনি ক্রুদ্ধ হইয়া শাপ প্ৰদান করিলেন, “তুমি মনুষ্যগর্ভে নিপতিত হও। সেখানে এক বিদ্যাধরী স্ত্রী লাভ করিয়া ও পুত্ৰকে তোমার পদে স্থাপিত করিয়া তুমি নিজের পূর্বজন্ম স্মরণ করিবে: এবং পুনর্বার বিদ্যাধর রূপে জন্মলাভ করিবে!” শিব আমার শাপাবসানকাল জানাইয়া দিয়া তিরোহিত হইলে, আমি অচিরেই ভূতলে এক বণিগবংশে জন্ম লইলাম। আমি বল্লভী-নামক নগরে এক ধনশালী বণিকের পুত্ৰ হইয়া বাডিয়া উঠিলাম, আমার নাম ছিল বসুদত্ত।
NRS
কালক্রমে আমি যৌবনপ্রাপ্ত হইলে, পিতা আমার জন্য একদল পরিচর নিযুক্ত করিলেন, এবং আমি তাহার আদেশে বাণিজ্যের জন্য দেশান্তরে গমন করিলাম। আমি যখন যাইতেছিলাম তখন একজন দাসু এক অরণ্যে আমাকে আক্রমণ করিল এবং আমার সর্বস্ব লইয়া আমাকে শৃঙ্খলে বাধিয়া নিজেদের পল্লীতে, পশুপ্রাণগ্রাসোদ্যত কৃতান্তের জিহবার ন্যায় দীর্ঘ ও চঞ্চল রক্তবর্ণ পতাকান্বিত এক ভীষণ চণ্ডীমন্দিরে লইয়া গেল। তাহারা সেখানে আমাকে বলির জন্য তাঁহাদের দেবীপূজারত প্ৰভু পুলিন্দকের নিকট উপস্থিত করিল। চণ্ডাল হইলেও, আমাকে দেখিবামাত্রই তাহার হৃদয় করুণাবিগলিত হইল; হৃদয়ের অহৈতুক মেহচাঞ্চলা পূৰ্ব্বজন্মের সখের নিদর্শন।
NRS 8
অনন্তর সেই শবরপতি হত্যা হইতে আমাকে বাচাইয়া যখন নিজেকেই বলি দিয়া পূজা সমাপ্ত করিতে উদ্যত হইলেন, তখন এক দৈববাণী তাহাকে বলিলেন, “এরূপ করিয়ো না, আমি তোমার প্ৰতি প্ৰসন্না হইয়াছি, আমার নিকট বর প্রার্থনা করো।” তিনি ইহাতে আনন্দিত হইয়া বলিলেন,

				 এই পাতা শেষ সম্পাদিত হয়েছে ১৩:২২টার সময়, ২৩ জুলাই ২০১৭ তারিখে।

